
U Sarajevu je pocetkom oktobra 2008. go-
dine boravila ugledna likovna kriticarka i
kustosica brojnih medunarodnih izlozbi,
viSegodisnji selektor Turske na Veneci-
janskom bijenalu, jedna od utemeljivaca
Istanbulskog bijenala savremene umjet-
nosti, gospoda Beral Madra, koja je, u
ulozi glavnog izbornika, u sarajevskoj ga-
leriji Collegium artisticum otvorila novu
kolekciju za fundus buduéeg sarajevskog
muzeja savremene umjetnosti: Kolekciju
Istanbul za Ars Aevi — ,,Susjedi u dijalogu”.
Spomenuta selekcija prvi put bila je pred-
stavljena u martu 2007. godine u Feshane-
i-Amire u Istanbulu. Fotografije, instalaci-
je i video radovi, nastali posebno za ovu
izlozbu, pridruzili su umjetnike iz Turske,
juznog Kavkaza, Bliskog istoka i Balkana
utemeljivac¢ima kolekcije Ars Aevi. U Istan-
bulu i Sarajevu svoje su radove predstavili
i sarajevskoj zbirci poklonili: Steve Sabella
(Jeruzalem), Wafaa Yasin (Galileja), Sanan
Aleskerov (Baku), Lamia Joreige (Bejrut),
Vahram Aghasyan (Erevan), Khaled Hafez
(Kairo), Shalva Khakhnashvili (Tblisi), Far-
had Moshiri (Teheran), Dilek Winchester
(Istanbul), grupa Xurban (Istanbul-Izmir),
Andrej Derkovi¢ (Sarajevo).

Sa gospodom Madra razgovarali smo o
specificnostima savremene umjetnicke

scene, o svjetskim likovnim bijenalima, o
odnosu umjetnosti i savremene kulture
konzumerizma, iskustvu Venecijanskog
bijenala, o BM Centru za savremenu um-
jetnost, o Istanbulskom bijenalu... Prili-
kom 3etnje sarajevskom Carsijom, koja
je uslijedila nakon razgovora, gospoda
Madra na trenutak je zastala i sa divljen-
jem gledala uglac¢anu kaldrmu na kojoj je
ispisana Citava povijest grada. Na vijest o
tome da ¢e je uskoro zamijeniti funkcio-
nalnije ploce ,bez lica” izrazila je tugu i
nevjericu: ,Trebalo bi ih sacuvati takvima
kakve jesu!”

Za upravo takvim ispovijestima, sasvim
licnim, sa tragom prozivljenog iskustva
i oblikovanim u odgovornosti, uvjerenju
i unutrasnjoj napetosti, gospoda Madra
traga i u svojim selekcijama, sasvim
drugacijim od Cesto ispraznih i komercijal-
nih imperativa zapadnjackog umjetnickog
trzista.

Beral Madra:

UMJETNICKO TRZISTE
NAKLONJENO JE NEODGO-
VORNIM KUSTOSIMA

Razgovarala Aida ABADZIC HODZIC

VIZURA: Gospodo Madra, stigli ste pono-
Vo u Sarajevo, ovoga puta kako biste pred-
stavili istanbulsku kolekciju za Ars Aevi.
U Vasem govoru na otvorenju izlozbe,
naglasili ste znacaj sarajevske zbirke kao
»jedne od najvaznijih kolekcija suvremene
umjetnosti istocno od Beca.” Zbirka Ars
Aevi bila je potaknuta i inspirirana nas-
tojanjem da kroz umjetnost, veliki broj
znacajnih imena suvremene umjetnicke
scene Sirom svijeta, iskaze svoju podrsku
i suosjecanje sa patnjama gradana Saraje-
va. Danas se nerijetko kaZe da bi, na nekoj
imaginarnoj svjetskoj aukciji umjetnina,
ova zbirka bila iznimno vrijedna, nekoliko
miliona eura. To zvuli gotovo nevjero-
vatno i tesko prihvatljivo u zemlji koju jos
uvijek razdiru brojni politi¢ki, ekonomski,
socijalni problemi. Kako se takva jedna vri-
jednost moZe uciniti Zivom u Zivotu jedne
zemlje, osobito ako se ima u vidu da ovdje
jos nije zaZivjela privatna inicijativa u um-
jetnosti niti umjetnicko trZiste?

BERAL MADRA: Da li ste s tim pitanjem
zeljeli reci da kolekcija Ars Aevi nije dovolj-
no cijenjena u Sarajevu? Ali, ona je mozda
dobro cijenjena u zemljama bivSe Jugo-
slavije. Bila sam ovdje prije godinu dana
kad je Ars Aevi organizirao susret kulturnih
djelatnika s Citavog podrucja Balkana. Na

tom sam skupu srela sve direktore muzeja
iz Srbije, Slovenije, Hrvatske, Makedonije
i oni su s velikim entuzijazmom govorili o
projektu Ars Aevija i govorili o njemu kao
o jednom uspjesnom modelu. O istim smo
pitanjima raspravljali i mi u Turskoj — ve-
liki dio stanovnika Turske nije uklju¢en u
suvremenu umjetnost, ne prihvaca suvre-
menu umjetnost kao konceptualnu praksu,
kao metaforicku praksu, kao polje slobod-
nog misljenja i izrazavanja, kao izraz kri-
tike protiv ,status quo“ stanja u drustvu.
Umjetnost je prihvacena kao dekorativni
element, kao vjestina (umijece) unutar
potroSackog sistema i mozZda jedino ako se
djela nekog umjetnika dobro prodaju na
lokalnoj, ili slu¢ajno i na medunarodnoj,
sceni, tada je to prihvaceno kao uspjesna
umjetnost. Medutim, to nije pozitivan
pristup onome S$to bi suvremena umjet-
nost trebala biti u drustvu. Isti problem
prepoznajem i u Bosni i Hercegovini, ali
isti problem je i u Grckoj, u ltaliji, cak
mozda i u Francuskoj. Dakle, koji je poloZaj
suvremene umjetnosti u drustvu, u tzv.
postmodernim drustvima? Neke zemlje
imaju razvijenu infrastukturu — Njemacka
je u tom smislu izuzetak. U Njemackoj, ve-
liki dio stanovnistva cijeni suvremenu um-
jetnost jer imaju vrlo snaznu i razvijenu

mrezu. Svaki grad u Njemackoj ima centar

za suvremenu umjetnost koji podrzava
vlada, lokalni nivoi vlasti i privatni sek-
tor. Administracija tih centara je doista
neovisna u svom djelovanju: vrlo cesto
pozivaju umjetnike s raznih strana svi-
jeta, suraduju s brojnim kustosima, u rad
tih institucija uklju¢uju mlade generacije
umjetnika i stru¢njaka. To je za nas, nara-
vno, vrlo zanimljiv model, ali ga ne uspije-
vamo dosti¢i. Mi sve kopiramo: Zivotni stil,
modu cak i politicke sisteme, ali ne i ovaj
sistem djelovanja u kulturi, a koji je vrlo
djelotvoran.

VIZURA: U svom izboru umjetnika odlucili
ste se za umjetnike koji dolaze sa Bliskog
istoka, juznog Kavkaza, mediteranskog
pojasa. Zasto? Sto &ini umjetnicku scenu
tih zemalja drukéijom od zapadnoevrop-
ske, ili, te podjele vise nisu utemeljene u
umjetnickom svijetu?

BM: Nisam Zeljela ponuditi samo zbirku

turske umjetnosti jer, po mom misljenju,
suvremena scena u Turskoj je u velikoj
mjeri povezana s onim Sto se deSava u
regiji. Kao prvo, pronasla sam organsku
vezu prema susjednim zemljama — oni-
ma s Balkana, iz pojasa juznog Kavkaza,
Bliskog istoka, a Turska je pri tome doista
smjesStena u sredistu i medusobno pove-
zuje spomenute umjetnicke scene. Na-
dalje, mislim da zbirka Ars Aevija treba
ukljucivati i produkciju drukcijih oblika
moderniteta jer ova je kolekcija do sada
prvenstveno bila zapadnoevropska.

VIZURA: Ili, moZzda moZemo reci, bazirana
na temelju one vrste moderniteta kakvu
je ponudila umjetnost Zapada? MozZda ni
umjetnicke scene u islamskim zemljama
nisu spremne prihvatiti takav iskljucivi
model?

BM: SlaZem se. Postoje razli¢iti moderni-
teti. Zasto da ljudi u Sarajevu imaju priliku
vidjeti samo umjetnost Zapada, a ne i um-

jetnost nastalu nakon raspada Sovjetskog
saveza, umjetnost nastalu nakon Zaljevske
krize? Brojne nacije koje Zive u tim zemlj-
ama razlog su Sto je i moj pristup selekciji
bio voden principom multikulturalnosti. |
kada posjec¢ujem zemlje bivSeg Sovjetskog
saveza prepoznajem mnoge slicnosti sa
produkcijom iz zemalja bivSe Jugoslavije. |
gradovi ovih zemalja takoder su imali trau-
matska iskustva, poput onog u Sarajevu
— u svim ovim zemljama 20. stoljece bilo
je vrlo tesko, ispunjeno ratovima i tero-
rom. Promatrajuci radove iz ove kolekcije
u njima mozda necete vidjeti radikalne
politicke trenutke, ve¢ njihove posljedice,
ono $to je nastupilo nakon tih iskustava.
Svaki rad je jedna vrlo licna ,,mikroprica“ i
kroz njih stiZzemo do makroproblema — do
pitanja vremena u kojem Zivimo.

VIZURA: Bili ste selektor Turske na neko-
liko Venecijanskih bijenala. Venecijansko
bijenale je jedino i posljednje bijenale su-
vremene umjetnosti koje je ‘nacionalno
strukturirano’. Predstavlja li to izazov ili je
rije¢ o jednom, u perspektivi, neodrzivom
principu? Podsjetimo, na primjer, na
proslogodisnju selekciju skandinavskih ze-
malja.

BM: Venecijansko bijenale je najparadok-
salnija, ali i najatraktivnija platforma su-
vremene umjetnosti. Zato mislim da treba
ostati takvo kakvo je jer ga ta paradok-
salnost Cini zanimljivim. Situacija u ltali-
ji je specificna — sa svakom promjenom
politicke opcije, deSavaju se promjene i u
poziciji kulturnih institucija. O tome se dis-
kutiralo u Faienzi u maju ove godine. Tamo
su bili prisutni brojni djelatnici razli¢itih
talijanskih institucija kulture i Zzalili se
na promjene u kulturnoj politici koje su

tijesno povezane sa smjenama utjecaja
politickih partija. Otvara se pitanje: dali je
administracija Venecijanskog bijenala do-
ista neovisna? Neovisna od globalne poli-
tike, neovisna od americkog utjecaja? Za
Sjedinjene Americke Drzave, Venecijansko
bijenale je i dalje jedina platforma za pro-
mociju vlastite kulture. SAD su obustavile
kulturnu razmjenu sa mnogim zemljama.
Da li imate ikakvu americku razmjenu u
oblasti kulture u Bosni i Hercegovini? Ne.
U Turskoj? Ne. Ni u Libanonu, ni nigdje u
regiji. Kao Sto znate, prosle godine selek-
tor Bijenala bio je Amerikanac i ono sto
je zanimljivo u tom slucaju jest i Cinjenica
da je bilo najavljeno da ¢e gosp. Storr biti
selektor dva uzastopna bijenala, dakle za
period od Cetiri godine, ali on se povukao,
a da niko za to nije ponudio objasnjenje.
Ne mogu se tolerirati takve vrste manipu-
lacija i nejasnih odnosa u suvremenoj um-
jetnosti Ciji bi sistem djelovanja morao biti
vrlo jasan i transparentan.

VIZURA: Samokritican.

BM: Upravo tako, samokritican. Ista stvar
se desila u Turskoj. Istanbulski muzej mo-
derne umjetnosti pozvao je Davida Ellio-
ta na mjesto direktora, ali osam mjeseci
kasnije on napusta to mjesto bez ikakva
objasnjenja tako da je i kod nas sistem
djelovanja ‘zagaden’ razlicitim manipu-
lacijama. Venecijansko bijenale je postalo
dio umjetnickog trzista: kao Sto je dobro
poznato, svi dolaze u Veneciju na otvara-
nje, a potom u Basel da tamo kupuju ra-
dove izlozene u Veneciji.

VIZURA: To je povezano s onim o ¢emu
bih voljela da takoder razgovoramo. Da-
nas svjedo¢imo ogromnom broju svjetskih

nje: da l1li je ad-
ministracija
Venecijanskog
bijenala doista
neovisna? Neovisna
od globalne poli-
tike, neovisna od
americkog utjeca-
ja? Za Sjedinjene
americke drzave,
Venecijansko bi-
jenale je i dalje
jedina platforma
za promociju
vlastite

kulture




Ja doista
tragam za onim um-
jetnicima, za onim

umjetnickim dje-
lima u kojima um-
jetnik doista
predstavlja ono

u Sto vjeruje. U
mom razumijeva-
nju, ,vjerovanje
u nesto” je vrlo
vazan elemenat —
vjerovanje u slo-
bodu misljenja,
vjerovanje u

mo¢ kritickog
misljenja, vjero-
vanje u iskrene
odnose, vjerovanje
u ljudska prava,
u politicko
djelovanje 1i

ukljucenost

izloZaba, bijenala. Prosla godina bila je go-
dina ,velike umjetni¢ke turneje”, posjete
vodedim evropskim umjetnickim centri-
ma. Prostori fascinacije nekada su bili kat-
edrale, potom veliki supermarketi, a da-
nas, nesumnjivo, bijenala. Grupa turskih
umjetnika koji djeluju putem interneta, ,X-
urban.net” i Ciji ste rad izabrali u selekciji
Turske za Venecijansko bijenale 2001. go-
dine (Pool of Confessions), uz spomenuti
rad kazu: ,Ako je internet mreza zamije-
nila Boga, kome bi se drugome covjek da-
nas (i) mogao ispovijediti?“ Kome se, pre-
ma Vasem misljenju, obraéa suvremena
umjetnost?

BM: Obraca se razli¢itim slojevima. Kao
prvo, umjetnici se trebaju ispovijediti
samima sebi. Ispovijediti se samome sebi
je vrlo vaZzno. Ja doista tragam za onim
umjetnicima, za onim umjetnickim dje-
lima u kojima umjetnik doista predstavlja
ono u Sto vjeruje. U mom razumijevanju,
,vjerovanje u nesto” je vrlo vazan eleme-

nat — vjerovanje u slobodu misljenja, vje-
rovanje u moc¢ kritickog misljenja, vjerova-
nje u iskrene odnose, vjerovanje u ljudska
prava, u politicko djelovanje i uklju¢enost.
Drugi nivo kojemu se suvremena umjet-
nost obrada trebalo bi biti drustvo — lokal-
no ili globalno. Tokom nasih susreta nakon
otvorenjaizloZbe u Sarajevu, jedan od um-
jetnika je za okruglim stolom spomenuo
postojanje razlicitih grupa, sa razlicitim
interesima koje stoje izmedu umjetnika i
publike — a to su kulturni djelatnici, kus-
tosi, galerije, umjetnicko trziste itd. U tom
smislu, u komunikaciji postoje prepreke
za umjetnike da dopru do publike. | to je,
takoder, jedan od paradoksa jer su kus-
tosi uvjereni da su oni ti koji prenose ideje
umjetnika Siroj zajednici, kao posrednici.
A pitanje je, da li to u stvari ¢inimo? Jer
i kustos se suocava sa preprekama, sa
brojnim ,, hodnicima“ kroz koje mora proci
— od toga da treba pronaci izlagacki pros-
tor, financijsku podrsku itd. Rijec je, dakle,

o viSeslojnom okruzenju — tragamo za
najefikasnijim i najtransparentnijim mod-
elom djelovanja.

VIZURA: Ono sto me je privuklo u Va-
Soj selekciji je stanoviti minimalizam
umjetnickog postupka kojim je naglaseno
djelovanje rada i iskustvo njegove recepci-
je, osobito u radovima palestinske umjet-
nice Wafaa Yasin, bh. umjetnika Andreja
Perkovic¢a, u izvanrednoj fotografiji Istan-
bula azerbejdZanskog umjetnika Sanan
Aleskerova. U ovim je radovima, na stano-
vit nacin, Zapadni model moderniteta i
progresa suocen sa svojim bolnim poslje-
dicama i to upravo u zemljama koje su bile
kolijevke Zapadne civilizacije i svjetskih
religija (mediteranski i bliskoisto¢ni po-
jas). Koja su Vasa iskustva novih bijenala
suvremene umjetnosti koja su se pojavila
upravo u ovom dijelu svijeta, u Istanbulu i
Moskvi? Koje su njihove osobitosti?

BM: Pocetkom 1990ih doista nisam zna-

la da ¢e ove zemlje ubrzo uci u glavne

umjetnicke tokove, u tzv.mainstream -
poput Gruzije, Armenije, Libanona, Egipta
—niko to nije mogao ni zamisliti i to se vrlo
brzo desilo. Ta vrlo brza promjena pozicija
dala je, s jedne strane, osobitu energiju
njihovim umjetnickim scenama, ali s dru-
ge strane je proizvela i lom - lom izmedu
dvije generacije. Jedna generacija je ostala
po strani, a druga je usla u glavne tokove.
| to je bila svojevrsna trauma za lokalnu
umjetnicku scenu. Ali za sve one umjet-
nike koji su uspjeli ,uskoCiti“ u vodece
tokove, danas moramo iskreno postaviti
pitanje: da li su oni sretni Sto su postali
dio mainstreama? Da li su sretni sa tret-
manom koji su imali 1990ih pa ¢ak i sada?
Jer, sve institucije razvijenih umjetnickih
sistema koristile su i iskoristile njihovu
poziciju, njihove umjetnicke radove jer su
Zeljele objasniti svojim drustvima kako su
traumati¢ne te druge vrste moderniteta i
postmoderniteta — Zeljeli su im to pokazati

izlozba: “Susjedi u dijalogu”

lijevo: Wafaa Yasin, Middle Eat, 2007.
desno: Farhad Moshiri, Ant Farm, 2007.
foto: Dzenat Drekovi¢




Nazalost, po-
stoje kustosi koji
uopée ne posjecuju

ateljee prilikom
odabira radova za
izlozbe i to su
pojave koje tre-
ba otvoreno kri-
tizirati. Ali,
umjetnicko trziste
prikriva ovu vrstu
kritike. Takvu
vrstu kritike ne
mozete naéi u mas-
medijima, u popu-
larnim umjetnickim
magazinima, samo

u alternativnim.
Umjetnicko trziste
naklonjeno je
neodgovornim

kustosima

kao u ogledalu. Iskoristile su umjetnicke
scene Kavkaza i Bliskog Istoka kao svojevrs-
no ogledalo kako bi u svojim drustvima
osnatzile svijest o problemima i ucinile ih
sretnima da takvi problemi nisu dio nji-
hovih politickih geografija. Neki su um-
jetnici shvatili tu zloupotrebu, patili zbog
toga i povukli se, Neki drugi su bili uvuceni
(‘usisani’) u trzZiste i vjerovatno i danas do-
bro prodaju svoje radove, ali kada se vrate
u svoje zemlje, uvidaju da su tamo izgubili
ranije pozicije — da su postali oni ,,drugi“ u
svojoj vlastitoj zemlji. O tim smo etickim
problemima razgovarali na brojnim sim-
pozijumima — svake se godine odrzZi veliki
broj konferencija, okruglih stolova i ¢esto
se otvara to pitanje ideniteta i njegove
moguce zloupotrebe i kako ojacati princip
reciprociteta umjesto iskoristavanja.

VIZURA: Dijalekticki nazivi bijenala, po-put
onog Misli s osjec¢ajima — osjecaj kroz mis-
li, ili Snovi i Konflikti... da li oni odrazavaju
nedostatak c¢vrstih i nedvosmislenih kri-
terija; da li su simpotom nesposobnosti ili
¢ak nespremnosti kustosa da donose sud
vrijednosti i sud ukusa? Da li je to is€ezlo
iz umjetnicke kritike i teorije? Da li su te
kategorije vise nuzne? Ko formira vrijed-
nosne kriterije danas?

BM: Uvijek c¢itamo kataloge koji prate Bi-
jenala i kustosi, naravno, moraju pronaci
pravi naslov. | stru¢njaci PR-a, kada rade
promocije velikih izlozbi i traze potporu za
njih, nalazu nuznost atraktivnih naslova. |
tu se otvaraju velike eticke dileme — kus-
tos mora organizirati izlozbu radova na
velikom teritoriju, osobito u zonama gdje
su politicki, socijalni, ekonomski, kultur-
ni problemi tako sloZeni da ih ne mogu
rjesiti niti objasniti ni sociolozi, ni kulturni

antropolozi, ni historicari. | onda kustosi
u tim zemljama razgovaraju sa desetak
razli¢itih ljudi, saslusaju njihova misljenja i
formiraju koncept. Neki su kustosi mnogo
odgovorniji i borave duZi vremenski pe-
riod na tom podrucju. Nazalost, postoje
kustosi koji uopée ne posjecuju ateljee
prilikom odabira radova za izlozbe i to su
pojave koje treba otvoreno kritizirati. Ali,
umjetnicko trziste prikriva ovu vrstu kri-
tike. Takvu vrstu kritike ne mozete naci u
mas-medijima, u popularnim umjetnic¢kim
magazinima, samo u alternativnim.
Umijetnicko trziste naklonjeno je neodgo-
vornim kustosima, a nije naklonjeno
onima sa visokim etickim standardima,
politickom principijelno$¢u, profesional-
nom predanoscu.

VIZURA: Nedavna prodajna izlozba Dami-
ana Hirsta u londonskom Sotheby’su za
enormne novcane iznose (preko 70 mil.
funti za jednu nod¢), podijelila je likovnu
kritiku. Sir Norman Rosenthal (nekadasnji
djelatnik Kraljevske Akademije) iznio je,
danas vrlo aktualnu, misao o tome kako
‘banke propadaju, a umjetnost trijumfira’.
Poznati historicar umjetnosti i kriticar
Robert Hughes otvoreno je i odlu¢no u
The Guardianu kritizirao ovaj spektakl na
kojem je prisustvovalo vise od 20.000 pos-
jetilaca dok mu je njegova kolegica, Ger-
maine Greer na stranicama istih novina
odgovorila kako je ,Damian Hirst - brand,
a umjetnost 21.stoljeca — marketing.”
Kako se ova misao moZze pomiriti sa Vasim
razumijevanjem suvremene umjetnicke
scene kao okruZenja u kojem se predstav-
lja memorija, proslost, intimna pri¢a na-
suprot dominantnoj potrosackoj kulturi?
Radovi koje ste vi izabrali su tihe, intimne
price, delikatni uvidi u unutrasnje svje-
tove...

BM: Ali ne i dio umjetnickog trzista.

VIZURA: Kako se ta dva stava mogu pomi-
riti?

BM: Ja sam kustos —ja se ograni¢avam na
selekciju, na izbor i ne znam Sto ¢e kolek-
cionar kupiti, ne ulazim u trZiSne strate-
gije. Ne znam zasto pojedini kolekcionar
ili galerija uzimaju jedno djelo, a ne neko
drugo i ne Zelim u to ulaziti — ja nisam
uspjesan galerist. | mislim da je produkcija
suvremene umjetnosti u kriticnoj poziciji
u odnosu na strategije trzista. Ako je djelo
prihvaceno, tada prestaje biti predmetom
protesta i kritickog misljenja. | umjetnik je
prisiljen prihvatiti taj put koji je odreden
Zeljama umjetnickog trzista. Dakle, na um-
jetniku je da odluci kojim ¢e putem kre-
nuti — mozda se i moze biti uspjeSnim na
umjetni¢kom trzistu, ali se ne smije izgu-
biti kontakt sa drustvom kroz politicke, so-
cijalne, kulturne reference.

VIZURA: Kako djeluje Vas BM Centar za
suvremenu umjetnost u Istanbulu?

BM: Do 1989. godine taj je Centar djelovao
kao galerija. Nisam imala mnogo kolek-
cionara - jer sam uvijek uvodila na scenu
mlade generacije, nepoznate umjetnike,
pozivala sam brojne umjetnike iz inozem-
stva koliko je to bilo moguce. Nakon
ekonomske krize, povezane sa prilikama
u Zaljevu i regiji, obustavila sam djelova-
nje moje galerije. Nakon toga pocela sam
raditi izlozbe samo onda kada bih mogla
osigu-rati sredstva i tako sam pocela
djelovati u neprofitnom smjeru. Danas
dobivam pla¢u samo za kustoske poslove
prema odredenom projektu i ne bavim se
trziSnim poslovanjem — na samom je um-
jetniku ako Zeli kontaktirati galeriju i pro-
dati svoj rad. | kako sam pocela raditi kao
kustos, prekinula sam sve veze sa trzistem

umjetnina jer smatram da kustos ne bi
smio biti dio sistema trzista i dio kriticke
platforme. To je opasno za profesionalni
odnos. U Turskoj ne postoji medunarodno
umjetnicko trZiSte i moje ‘radikalne’ izlo-
Zbe nisu bas bile posjecene tako da sam
zatvorila svoje prostorije. Medutim, prije
godinu dana dobila sam novi prostor, ali
sada radim sa jo$ dva partnera i nastavit
¢emo tako do kraja 2010. godine i tada
¢emo odluciti Sto dalje.

VIZURA: S obzirom na Vase veliko is-
kustvo medunarodne scene, na do-
bru upuéenost u prilike u regiji, kakva
je, prema Vasem misljenju, percepcija
bosanskohercegovacke suvremene umje-
tnicke scene?

BM: U Turskoj, ne samo bh. ve¢ i umjet-
nost iz susjednih regija, danas je vrlo vid-
ljiva. Svi su svjesni zajednicke tradicije i
veza medu tim zemljama. Osobito su bile
Zive postmoderne prakse 1980-ih i 1990-
ih. Ali ne postoji dovoljno izvorna i ¢vrsta
umjetnicka razmjena izmedu ovih zema-
lja, npr. izmedu Bosne i Hercegovine i
Turske. Neki umjetnici dolaze u Istanbul
zahvaljujuci Bijenalu — npr. Maja Bajevic i
Jusuf Hadzifejzovi¢ su vrlo poznati, ali, na
primjer, Damir Niksi¢ nije dovoljno poznat
jer nije imao priliku da se predstavi. Para-
doksalno je da nase zemlje izjavljuju kako
su BiH i Turska historijski, politicki, kultu-
ralno povezani, ali bez stvarnih relacija.
Dobro je Sto u Sarajevu postoji Turski kul-
turni centar, ali veze treba ojacati, prosiriti
program djelovanja i moZda bi se njegovo
djelovanje od sada nadalje doista trebalo
fokusirati na suvremenu umjetnost.

VIZURA: Kako ste doZivjeli Sarajevo?

¢asopis za savremene vizualne
umjetnosti, likovnu kritiku i

teoriju

BM: Posjetila sam Sarajevo neposredno
nakon ratne traume i od tada je vidljiv
ogoman napredak. Ono sto mi se ovdje
osobito svida je snaga ljudi, njihov duh.
Ovdje je prisutan vrlo snazan duh koji
odrazava rijetku snagu ljudskog otpora.
Na prvi pogled svi se Cine vrlo sretnima,
ali nakon nekoliko dana u ljudima otkri-
vate tugu — dva sasvim razli¢ita duhovna
stanja. U arhitektonskoj teksturi, Sarajevo
je savrsen grad — upravo savrsen: ovdje
mozete naci sve kulture ovoga svijeta u
vrlo pristupaénom prostornom rasponu.
| boravedi u ovom gradu, stvarate osjecaj
multikulturalnosti svijeta, a to se ne otkri-
va u velikom broju gradova e




